Бо ќарори Њукумати
Љумњурии Тољикистон 
аз 30 декабри соли 2007 
№ 650 тасдиќ шудааст
НИЗОМНОМАИ МУТАХАССИС

1. Ќоидањои умумї

Низомномаи мазкур дар асоси Ќонуни Љумњурии Тољикистон «Дар бораи маориф», Ќонуни Љумњурии Тољикистон «Дар бораи тањсилоти олии касбї ва тањсилоти касбии баъд аз муассисаи олии таълимї» ва дигар санадњои меъёрии њуќуќии соњаи маориф тањия шудааст.
1. Дар сохтори муассисањои тањсилоти олии касбї тахассуси «мутахассис» зинаи мустаќили тањсилоти олии касбї буда, маќсади он таъмини эњтиёљоти кишвар бо мутахассисони баландихтисоси соњањои гуногуни иќтисодиёти миллї мебошад.

2. Мўњлати тањсил дар асоси барномањои таълимї барои тахассуси «мутахассис» дар шўъбаи рўзона то 5 сол ва дар шўъбаи ѓоибона то 6 сол муайян карда мешавад.

3. Ба шањрванди дорои тахассуси «мутахассис» дипломи мутахассис аз рўи ихтисосњои самти техникї, технологї ва тиббї дода мешавад.

2. Тайёр намудани мутахассис

4. Мутахассис – шахсест, ки соњиби тањсилоти олии касбї буда, доир ба назария ва амалияи ихтисоси худ донишу малака ва мањорати касбї дошта, инчунин, дорои ќобилияти навиштани кори илмї мебошад.

5. Барои дарёфти тахассуси «мутахассис» ба муассисаи тањсилоти олии касбї шахсоне, ки шањодатномаи намунаи давлатии тањсилоти миёнаи умумї, дипломи намунаи давлатии тањсилоти ибтидої ва миёнаи касбї доранд, ќабул карда мешаванд.

6. Ба гурўњи шартномавии тахассуси «мутахассис» шањрвандони Љумњурии Тољикистон ва давлатњои хориљї, ки њуљљати баробарэътирофи намунаи давлатии тањсилоти миёнаи умумї, ибтидоии касбї ва миёнаи касбиро доранд, ќабул карда мешаванд.

7. Миќдори љойњои ќабули донишљўён барои тањсил аз рўйи барномаи «мутахассис», ки дар асоси замимаи иљозатнома (литсензия) дар бораи пешбурди фаъолияти таълимии муассисаи тањсилоти олии касбї људо шудааст, бо пешнињоди Вазорати маорифи Љумњурии Тољикистон аз тарафи Вазорати рушди иќтисод ва савдои Љумњурии Тољикистон дар њудуди маблаѓњои буљетии људошуда муайян карда мешавад.

8. Довталабон барои дохил шудан ба муассисаи тањсилоти олии касбї барои дарёфти тахассуси «мутахассис» њуљљатњои зеринро пешнињод менамоянд:

· ариза ба номи ректори муассисаи тањсилоти олии касбї;

· њуљљат дар бораи тањсилоти миёнаи умумї, ибтидої, миёнаи касбї (намунаи давлатї ё нусхаи асли дипломи эътирофкардашуда);  

· маълумотномаи тиббї (шакли 086/У);

· 6 адад расм (андозаи 3х4); 

· шиноснома ё шањодат​нома дар бораи таваллуд;

· билети њарбї ё шањодатномаи ќайди даъватшаванда;

· тавсифнома.

9. Барои шахсони дорои тањсилоти миёнаи касбии риштаи марбута бо ќарори Шўрои илмии муассисаи олии таълимї дарёфти тањсилоти олии касбї аз рўи барномаи мањдуд ё суръатноки мутахассис дода мешавад.
 
10.  Шањрвандони кишварњои хориљї барои соњиб шудан ба тахассуси «мутахассис» дар асоси талаботи зерин ќабул карда мешаванд:

· мутобиќи созишномањои байнидавлатї;

· дар њудуди бурсияњои људогардида бо роњхати Вазорати маорифи Љумњурии Тољикистон;

· мувофиќи шартномаи дутарафа бо муассисањои тањсилоти олии касбї ва ризоияти Вазорати маорифи Љумњурии Тољикистон дар доираи замимаи литсензия оид ба пешбурди фаъолияти таълимї бо пардохти њаќќи тањсил ва бо назардошти риояи Низомномаи мазкур.

3. Ташкили љараёни таълим

11. Тањсил дар муассисаи тањсилоти олии касбї барои дарёфти тахассуси «мутахассис» дар асоси наќшањои таълимии тањиянамудаи муассисањои тањсилоти олии касбї, ки мутобиќи Стандарти давлатии тањсилоти олии касбии Љумњурии Тољикистон тартиб дода шуда, аз тарафи Вазорати маорифи Љумњурии Тољикистон тасдиќ гардидааст, ба роњ монда мешавад.

12.  Тањсил аз 1 сентябр оѓоз меёбад.

13.  Сарбории умумии тахассуси «мутахассис» дар як њафта набояд аз 54-60 соат зиёд бошад. Сарбории фаъоли аудиторї (машѓулиятњои амалї, назариявї ва таљрибавие, ки аз љониби омўзгор гузаронида мешаванд) бояд дар як њафта на зиёда аз 27-30 соатро ташкил дињад.

14.  Шаклњои назорати иљрои наќшаи таълимї барои тайёр намудани тахассуси «мутахассис»: имтињон, санљиш, рейтинг, санљиши тафриќавї ва тест муќаррар карда мешавад.

15.  Љараёни тањсил барои дарёфти тахассуси «мутахассис» дар муассисаи тањсилоти олии касбї мувофиќи наќшаи таълимї ва барномаи тайёр кардани мутахассис ба роњ монда мешавад.

16.  Барномаи тайёр кардани мутахассис силсилаи фанњои умумиљумњуриявї, фанњои умумисоњавї ва фанњои тахассусиро ташкил мекунад.

4. Таљрибаомўзї

17.  Таљрибаомўзї барои дарёфти тахассуси «мутахассис» тибќи наќшаи таълимии ихтисосњо гузаронида мешавад.

18.  Маќсади асосии таљрибаомўзї мустањкам кардани донишњои назариявї ва амалї, баланд бардоштани сатњи ќобилияти касбї, сайќал додани малака, мањорат ва истеъдоди касбии таљрибаомўз буда, татбиќи пурраи он айнияту омўзиши назария ва амалияро ба вуљуд меорад.

19.  Таљрибаомўзї ќобилияти касбї, маданияти пешбурди мустаќилонаи фаъолияти истењсолї, амалї, иљтимоию сиёсї, илмї-озмоишї, педагогї ва техникию технологии мутахассиси ояндаро ташаккул медињад. 

20.  Таљрибаомўзї масъулият ва муносибати шахсии таљрибаомўзро нисбат ба кор ва касби интихобкардааш мустањкам мегардонад.

21.  Таљрибаомўзї дар доираи талаботи санадњои меъёрии њуќуќии системаи маориф ва муассисањои тањсилоти олии касбї ташкил ва ба роњ монда мешавад.

22.  Таљрибаомўз дар асоси роњхат ба муассисае фиристода мешавад, ки ба ихтисоси интихобкардааш мувофиќ мебошад. Рўзнома, роњхат, тавсифнома оид ба фаъолияти таљрибаомўзии касбї ва маълумотнома њуљљатњои асосии таљрибаомўзии мутахассис мебошад.

5. Њуќуќ ва ўњдадорињо

23.  Њар як шањрванд метавонад дар асоси тартиби муќарраршуда барои дарёфти тахассуси «мутахассис» ба шўъбањои рўзона, шабона ё ѓоибонаи муассисаи тањсилоти олии касбї ќабул гардад.

24.  Ба шањрванде, ки барои дарёфти тахассуси «мутахассис» дар муассисаи тањсилоти олии касбї тањсил менамояд, шањодатнома ва дафтарчаи имтињонии намунаи муќаррарї дода мешавад. 

25.  Мутахассис њуќуќ дорад:

· дар тањлил намудани мундариљаи тањсилоти худ аз рўи риояи талаботи Стандарти давлатии тањсилоти олии касбї иштирок намояд;

· хонишњои факултативї ва њатмиро, ки аз љониби факулта ва кафедраи дахлдор пешнињод мегардад, интихоб намояд;

· ѓайр аз фанњои таълимии соњаи интихобшуда метавонад фанњои дигарро, ки дар муассисаи тањсилоти олии касбї таълим дода мешаванд, бо тартиби муќаррарнамудаи Оинномаи он аз худ намояд;

· аз рўйи тахассуси њарбї мутобиќи ќонунгузории Љумњурии Тољикистон таълим гирад;

· тибќи њолатњои пешбининамудаи санадњои меъёрии њуќуќии Љумњурии Тољикистон аз гурўњи ѓайриройгон ба гурўњи ройгон гузарад;

· метавонад дар муњокима ва њаллу фасли муњимтарин масъалањои муассисаи тањсилоти олии касбї, аз љумла, ба воситаи иттињодияњои љамъиятї ва маќомоти давлатии идораи маориф ширкат варзад;

· ба таври ройгон аз фонди китобхонањо, фондњои иттилоотии муассисаи тањсилоти олии касбї, хизматрасонии бахшњои таълимї, илмї, табобатї ва бахшњои дигари муассисаи тањсилоти олии касбї, ки дар Оинномаи муассисаи мазкур нишон дода шудааст, истифода барад;

· дар корњои илмию тадќиќотї, конференсияву симпозиумњо ва мањфилу созмонњо иштирок намояд;

· асарњои таълифнамудаи худро барои муњокима ва чоп ба Шўрои илмии муассисаи таълимї пешнињод намояд;

· оид ба амру фармонњои маъмурияти муассисаи тањсилоти олии касбї бо тартиби муќаррарнамудаи ќонунгузории Љумњурии Тољикистон шикоят кунад;

· стипендияи таъинкардаи шахсони воќеї ва ё њуќуќиро, ки онњоро барои тањсил фиристодаанд ва њамчунин, стипендияњои номиро дар асоси «Низомномаи таъин ва пардохти стипендияи донишљўёни муассисањои тањсилоти миёна ва олии касбии Љумњурии Тољикистон» соњиб гардад;

· аз хизмати китобхонањои давлатї ба таври ройгон истифода барад;

· аз хобгоњњои муассисаи тањсилоти олии касбї истифода барад. Бо њар сокини хобгоњ маъмурияти муассисаи тањсилоти олии касбї шартнома мебандад (намунаи шартномаро маќомоти љумњуриявии давлатии идораи маорифи Љумњурии Тољикистон муайян мекунад);

· мувофиќи зарурат тибќи муќаррароти мављуда рухсатии академї гирад.

· мувофиќи тартиби муќаррар​намуда бемамоният ба дигар муассисаи тањсилоти олии касбї гузарад.

Дар мавриди гузаштан аз як муассисаи тањсилоти олии касбї ба муассисаи тањсилоти олии касбии дигар тамоми њуќуќњое, ки барои донишљўён дар муассисаи тањсилоти олии касбї пешбинї шудаанд, нигоњ дошта мешавад.

26.  Донишљўёне, ки дар шўъбаи рўзона аз њисоби маблаѓњои буљети давлатї бо бањои хубу аъло тањсил мекунанд, ба андозаи муќаррарнамудаи Њукумати Љумњурии Тољикис​тон стипендия мегиранд.

27.  Донишљўёне, ки дар гурўњи шартномавии шўъбаи рўзона бо бањои аъло ва интизоми намунавї тањсил мекунанд, аз њисоби захирањои дохилии муассисаи тањсилоти олии касбї ба андозаи муќаррарнамудаи Њукумати Љумњурии Тољикис​тон стипендия мегиранд.

28.  Барои донишљўёне, ки дар шўъбаи рўзона ва шабонаи муассисаи тањсилоти олии касбї тањсил мекунанд, дар як соли тањсил на камтар аз ду маротиба таътил муќаррар карда мешавад.

29.  Донишљў дар њолатњои зерин аз муассисаи тањсилоти олии касбї хориљ карда мешавад:

· барои вазъи саломатї дар асоси њуљљати комиссияи тиббию машваратї (КТМ);

· бо сабаби гузаштан ба муассисаи тањсилоти олии касбии дигар;

· барои давомоти нокифоя ба дарсњо (зиёда аз 36 соат дар як нимсола);

· барои ќарздории академї;

· барои ба таълим шурўъ накардан баъд аз рухсатии академї;

· дар сурати сариваќт напардохтани маблаѓи тањсил мувофиќи шартнома;

· барои дар мўњлати муайяншуда насупоридани се ва зиёда аз он санљишу имтињонњо;

· барои содир кардани љиноят;

· барои вайрон кардани ќоидањои донишљўї ва тартиботи дохилї;

· дар сурати фавт;

· барои риоя накардани Оинномаи муассисаи тањсилоти олии касбї.

6. Вазифањои мансабї

30.  Њангоми ба кор ќабул намудани мутахассис ба ў њуќуќи ишѓоли вазифањое дода мешавад, ки мутобиќи талаботи давлатї ба тахассуси «мутахассис» пешбинї гардидааст.


31.  Мутахассис дар истењсолот: дар бораи асоcњои лоињакашии объектњои технологї, воситањои замонавии лоињакашии объектњои технологї, воситањои замонавии графикаи мошинї, дар бораи вазифањо ва принсипњои созмон додани системаи идоракунии автоматикунони-дашуда, дар бораи асосњои илмї ва ташкилии усулњои бартараф намудани садамањо, фалокатњо, офатњо ва дигар вазъиятњои истењсолї тасаввурот дорад, дар бораи асосњои муносибатњои истењсолї, принсипњои идоракунї бо назардошти омилњои техникї, молиявї ва инсонї тасаввурот дорад.

32.  Мутахассис дар соњаи иљтимоиёт: бо даврањои муњими инкишофи донишњои гуманитарї ва иљтимоию иќтисодї, равияњои асосии илм, равандњо, консепсияњо, сарчашмањои илмњои гуманитарї ва кор кардан бо одамон шинос мебошад. Шаклњо ва усулњои фаъолияти педагогиро медонад, асосњои тањлили сотсиологиро аз худ намудааст; тадќиќоти амалии вазъи иљтимоию иќтисодиро дар шаклњои мушаххаси идоракунї ташкил карда метавонад.  

33.  Мутахассис дар соњаи илм: оид ба фаслњои алоњидаи мавзўи фаъолияти илмиаш тадќиќот ва санљишњо мегузаронад. 

Корњои доир ба тайёр намудани њисоботи зарурї ва њаллу фасл намудани лоињањои на он ќадар мураккабро ба сомон мерасонад. Дар бораи зинањои алоњидаи фаъолияташ наќшањои корї ва барномањо месозад. Маводи иттилоотии барои фаъолияти касбиаш заруриро дар компютер љамъ карда, мураттаб ва њифз менамояд ва онро дар кор мавриди истифода ќарор медињад. Адабиёти махсус ва дигар ахбори илмию техникї, таљрибаи ватанї ва љањониро оид ба мавзўи тадќиќотиаш меомўзад. Њисоботи давравиро дар ваќти муќарраршуда тањия месозад. Дар кори амалї намудани натиљањои тадќиќот ва санљишњояш иштирок менамояд. Дар семинару конференсияњо ширкат меварзад.

7. Аттестатсияи љамъбастии мутахассис

34.  Марњилаи хотимавии тањсил барои дарёфти тахассуси «мутахассис» аттестатсияи љамъбастии давлатї мебошад, ки аз њимояи кори хатмкунии тахассусї (рисолаи дипломї, лоињаи дипломї) ва супоридани имтињонњои давлатї иборат аст.

35.  Аттестатсияи љамъбастии давлатї аз рўйи барномаи тайёр кардани мутахассис мувофиќи талаботи комиссияи имтињони давлатии муассисаи тањсилоти олии касбии Љумњурии Тољикистон гузаронида мешавад.

36.  Кори дипломї бевосита дар кафедра тањти назорати роњбари илмии мутахассис иљро карда мешавад. Агар кори дипломї характери байнифаннї дошта бошад, ба кафедраи марбута њуќуќ дода мешавад, ки аз рўйи бобњои алоњидаи рисола (дар доираи соатњое, ки барои роњбарии рисолаи дипломї људо шудааст) мушовирони илмиро даъват намояд.

37.  Ба хатмкунандае, ки имтињонњоро аз њамаи фанњои барномаи таълимии мутахассис бо бањои «аъло» (на кам аз 75%), аз фанњои дигар бошад, бо бањои «хуб» ва њамаи намудњои санљиши љамъбастии аттестатсиониро бо бањои «аъло» хатм кардааст, «Дипломи аъло» дода мешавад.

38.  Ба хатмкардаи муассисаи тањсилоти олии касбї диплом, замимаи диплом, нусха аз вараќаи имтињонї бо нишондоди мавзўи рисолаи дипломї дода мешавад. Дар замимаи диплом номгўи њамаи фанњое, ки мутахассис дар тўли тањсил аз худ намудааст, бо нишондоди шакли назорати барномаи тайёр кардани мутахассис (санљиш, имтињон ва имтињони давлатї) ифода карда мешавад. 


8. Иљрои кори дипломї

39.  Тањияи рисолаи дипломї дар соли охири тањсил ба наќша гирифта мешавад. Тибќи наќшаи инфиродї ва мўњлатњои дар он муќарраргардида мутахассис оид ба рафти иљрои кор дар назди роњбари рисолаи дипломї њисобот медињад.

40.  Рисолаи дипломї дар охири семестри хотимавї дар љаласаи Комиссияи аттестатсионии давлатї дифоъ карда мешавад.

41.  Мутахассисе, ки муассисаи тањсилоти олиро бо дипломи аъло хатм мекунад, аз рўи равия ва ихтисос (ё интихобан) ба магистратура тавсия карда мешавад. Инчунин, ў метавонад дар аспирантура тањсилро идома дињад.
